
題劉子長留耕圖

作者：藍仁　明

本作品收錄於《藍山集/卷02》

原隰春山逺，門廬磵水斜。

三忠先世澤，五畝舊生涯。

小圃連喬木，疎畦帯落花。

種苗侵雨露，去草撥泥沙。

已佩平安訓，何論賦斂加。

簞瓢分菽水，衣褐給桑麻。

耕鑿無多地，流傳有幾家。

從知瓜瓞頌，不為古人誇。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

